
UUM ONLINE: Alor Setar - Pasukan Hoki Staff UUM @ UUMTigers mengesahkan slot ke 
perlawanan separuh akhir Liga Hoki TNB Kedah 2017 apabila muncul sebagai Johan Kumpulan A 
dengan mengumpul 18 mata selepas enam perlawanan. 
 
UUMTigers menamatkan perlawanan terakhir di peringkat kumpulan dengan kemenangan 3-1 ke 
atas Kelab Rekreasi Kota Setar (KRAS) hasil jaringan gol sudut penalti Muhamad Farid Md. Zuki dan 
dua gol padang Abdul Rashid Azizan.  
 
Dengan kemenangan ini, UUMTigers akan berhadapan dengan Naib Johan Edisi Tahun 2016, 
pasukan DK One dari Sg. Petani di peringkat Separuh Akhir yang akan dilangsungkan di Stadium 
Hoki Sg. Petani pada 1 Disember ini. 
 
Jurulatih UUMTigers, Syafulrizam Azizan mengharapkan komitmen dan kesungguhan semua pemain 
dalam merealisasikan strategi yang dirancang bagi pertemuan itu 
nanti.                                                                                                                                                         
                                               
Sementara itu pengurus pasukan UUMTigers, Zulkifli Omar mengucapkan tahniah kepada semua 
pemainnya dan berharap kecemerlangan prestasi yang ditunjukkan dapat diteruskan di peringkat 
separuh akhir sekali gus menempah slot ke pentas akhir buat kali pertama sejak kejohanan ini 
diperkenalkan tahun lepas. 

